
 

 

  

 

PLAN DE 
INTEGRACIÓN 

DAS T.I.C. 
Curso 22/23 

EQUIPO DE COORDINACIÓN TIC 



1. XUSTIFICACIÓN DO PLAN  

Desde hai uns anos as novas tecnoloxías da información e da comunicación veñen adquirindo unha maior 

presenza na sociedade, introducíndose pouco a pouco na maioría dos ámbitos da vida, o que, está 

producindo cambios que é necesario transferir ó sistema educativo, o cal, debe ser un fiel reflexo desa 

sociedade.  

As T.I.C. posibilitan a mellora do proceso de ensino e aprendizaxe servindo de elemento fundamental para 

reforzar as distintas materias do currículo.  

Deste xeito, o que se pretende con este Plan é, influír no ensino a través dun modelo educativo onde as 

novas tecnoloxías teñan o seu lugar xunto as demais estratexias do proceso de ensino-aprendizaxe. 

O IES de Vilamarín comezou o seu traballo máis intenso no ámbito das TIC no curso 2015/2016, intentando 

que  toda a comunidade educativa fora consciente da importancia das mesmas no ensino e o centro foise, 

pouco a pouco, dotado dos equipos informáticos e audiovisuais necesarios para adaptarse a unha nova 

realidade de incorporación das Tic no sistema educativo e conseguir cumprir os diferentes obxectivos 

marcados.  Pero esta dotación de recursos e medios, non é suficiente por si soa, xa que, para que poñelo 

en práctica con coherencia e garantías de éxito, consideramos necesaria a creación dun plan de traballo 

sobre a implantación do uso das tecnoloxías da información e da comunicación no centro educativo, e neste 

senso, é no que se está a traballar. Na actualidade, o certo é que, o noso centro xa está inmerso na 

Sociedade da Comunicación e a Información, por unha banda, a través do programa de Xestión 

Administrativa da Educación (XADE), aplicacións móbiles como o sistema Abalar, para transmitir 

informacións a pais e alumnos, a páxina web do centro, a aula virtual de Moodle, os diferentes blogues  e 

redes sociais existentes, e por outra banda, contamos tamén, cun sector cada vez máis amplo do 

profesorado que utiliza as TIC para o seu traballo cotián: consulta e procura de información, elaboración 

das programacións, actividades docentes en xeral, etc. Se ben é certo que o desexable sería que fora a 

totalidade do profesorado o que utilizara as TIC, por iso pensamos que o labor debería continuar neste 

curso e nos cursos sucesivos.  

Por isto, partindo dos medios dos que dispoñemos, das características do noso alumnado e da formación 

do profesorado, parécenos fundamental  e moi interesante, por unha banda, seguir na labor de mellora a 

ampliación de recursos de diversa índole que estamos a levar a cabo os últimos anos, e, por outra banda, 

poder formar parte da Rede Galega de Educación Dixital (DixitalGal), colaborando na transformación dos 

centros na súa competencia dixital, mellorando as competencias dixitais do alumnado e do profesorado. 

Por ende, o presente curso escolar, o centro solicitou a súa inclusión na mencionada Rede en base á 

Resolución de 7 de Setembro de 2021 da Secretaría Xeral de Educación e Formación Profesional, e á súa 

vez, levará a cabo o deseño, elaboración e implementación do Plan Dixital de centro indicado na Resolución 

do 3 de Setembro de 2021, da Secretaría xeral de Educación e Formación Profesional. 



E é precisamente nesta liña na que queremos continuar, para o que é fundamental a colaboración entre 

toda a comunidade educativa, integrando as TIC como ferramenta ao servicio do profesorado e do 

alumnado, facéndoos participes da elaboración do Plan Dixital de Centro mencionado, documento que 

consideramos, pode ser un importante impulso de cara a acadar os obxectivos pretendidos no ámbito das 

T.I.C.  

 

2. OBXECTIVOS XERAIS 

Unha vez analizados os obxectivos establecidos o pasado curso escolar, incluídos na Memoria T.I.C de 

final de curso, consideramos fundamental seguir nunha mellora continua neste senso, polo que 

establecemos os seguintes obxectivos a acadar o presente curso 22/23 

• Dende o punto de vista do centro serán: 

a) Favorecer a utilización das T.I.C. nas tarefas habituais do centro: programacións, memorias, plans, 

etc, así como na mellora da xestión e da organización do centro. 

b) Elaborar, deseñar e implementar de cara ao próximo curso o Plan Dixital de centro.  

c) Mellorar a conectividade, dentro das posibilidades existentes no entorno rural no que nos atopamos, 

a través da instalación de fibra óptica.  

d) Aumentar a equipación do centro, no referido á instalación de un maior número de ordenadores, 

encerados dixitais, instalación de routers-wifi para os dispositivos do alumnado, web-cams para as 

aulas, punteiros láser para profesorado, tablets… 

e) Fomentar e desenvolver o uso del Aula Virtual do Centro, tanto por parte do profesorado coma do 

alumnado.  

f) Manter actualizados os usuarios da aula virtual, e, eliminar aqueles usuarios que xa non son usuarios 

da mesma.  

g) Actualizar, modernizar e fomentar o uso da páxina web do centro e empregala como espazo de 

comunicación e de colaboración con toda a comunidade educativa, así coma para darnos a coñecer 

e para publicitar a oferta educativa do noso centro.  

h) Promocionar a oferta educativa do centro a través da paxina web, das redes sociais e demais 

ferramentais dixitais e/ou canles de comunicación que están a disposición do centro educativo.  

 

• Dende o punto de vista do alumnado: 

 

a) Facilitar o acceso a estes dispositivos e ferramentas a todo o alumnado, en especial aos alumnos 

con necesidades educativas especiais, para apoiar e reforzar a aprendizaxe. 

b) Facilitar o acceso e o manexo da Aula virtual por parte do alumando.  

c) Facer partícipe ó alumnado de determinadas actividades relacionadas co manexo das TIC para 



conciencialos da súa importancia e involucralos no proceso de ensino aprendizaxe a través das 

mesmas., estimulando a curiosidade por novos coñecementos e espertando o interese polo 

fenómeno tecnolóxico. 

 

• Dende o punto de vista do profesorado: 

a) Potenciar o emprego das T.I.C. como ferramenta de traballo nos procesos de ensino- aprendizaxe, 

incorporando prácticas máis conformes coa sociedade actual, e como medio para elaborar materiais 

de traballo para o alumnado.  

b) Proporcionar ao profesorado un manual básico completo sobre o manexo da aula virtual e 

proporcionarlle o apoio neste ámbito cando sexa necesario.  

c) Fomentar unha maior implicación do del profesorado na integración das TIC na súa práctica docente, 

concretado en: maior interese polo uso das TIC, realización de actividades formativas, creación de 

contidos propios, compartición de contenidos on-line co grupo-clase e/ou módulo...  

d) Mellorar a formación do profesorado no coñecemento e manexo das TIC, a través de propostas de 

actividades de formación adaptadas a diferentes necesidades.  

 

 

3. EQUIPO DE COORDINACIÓN DAS TIC 

O artigo 13 da orde do 17 de xullo de 2007 pola que se regula a percepción da compoñente singular do 

complemento específico por función titorial e outras funcións docentes establece que:  “Nos centros 

educativos poderá designarse unha persoa encargada das TIC, que terá como obxectivo o 

mantemento cotián dos equipamentos informáticos do centro, así como o soporte no seu uso 

didáctico ao resto dos profesores do claustro”.  

O equipo dinamizador das tecnoloxías da información e a comunicación do Ies Vilamarín esta formado por:  

Responsable/ Coordinador/a: Natalia Salgueiro Loureiro. 

Profesorado de apoio:  

▪ Natividad Neira Mato 

▪ Raúl Carrillo Aragón. 

No terceiro trimestre, o profesorado de apoio, realizará unha labor máis exhaustiva de colaboración tras 

dispoñer de liberación da carga horaria.  

As funcións do dinamizador das TIC en colaboración co profesorado de apoio, están establecidas no art 14 

da orde anteriormente citada e son as seguintes: 

✓ Dinamizar e impulsar o uso das TIC do centro. 



✓ Mantemento cotián dos equipamentos informáticos do centro, constituíndo o primeiro nivel de 

soporte destes, contando co apoio, nesta tarefa, do asesor ou asesora TIC da zona, sempre que 

as circunstancias así o requiran. 

✓ Dar soporte, no uso didáctico do equipamento informático do centro, ao resto do claustro, contando 

co apoio, nesta tarefa, do asesor ou asesora TIC da zona, sempre que as circunstancias así o 

requiran. 

✓ Elaborará, por requirimento do equipo directivo e das liñas directrices da Comisión de 

Coordinación Pedagóxica, o proxecto TIC e a organización e xestión dos medios e recursos 

tecnolóxicos do centro. 

✓ Asesorar, de ser o caso, no mantemento do sitio web do centro.  

✓ Aqueloutras funcións que a Consellería de Educación e Ordenación Universitaria estableza na súa 

normativa específica. 

 

4. CARACTERÍSTICAS DA COMUNIDADE EDUCATIVA 

A elaboración do presente plan require analizar a situación das T.I.C. dentro da vida diaria de profesores/as 

e alumnos/as.   

• Alumnado  

O IES Vilamarín é un instituto que imparte ensinanzas de Formación profesional Básica e Ciclos de Grado 

Medio e Superior en diferentes modalidades. Debido a isto, o perfil do alumnado é moi heteroxéneo.  

Para coñecer mellor a situación das TIC entre o alumnado do centro, elaborouse unha pequena sondaxe 

por parte da dirección do centro, que foi entregada polos titores de cada grupo, para coñecer as 

necesidades do alumnado en relación aos dispositivos tecnolóxicos e conexión a internet dos que dispoñen.  

Unha vez analizadas as respostas do alumnado, os resultados mostraron que a tecnoloxía está inmersa na 

meirande parte do alumnado, pero cabe destacar que existe unha pequena parte do alumnado, que ten 

dificultades tecnolóxicas.  

Destacar que, existe unha porcentaxe de alumnado, que dispón tamén doutros dispositivos, neste senso 

de tablets.  O alumnado restante, dispón dun ou doutro medio tecnolóxico, xa sexa propio ou compartido 

para continuar co proceso de ensino-aprendizaxe inmerso no uso das novas tecnoloxías da información e 

da comunicación.  

Centrándonos concretamente nesa porcentaxe de alumnado no que se detectaron necesidades 

tecnolóxicas de conexión á rede, o 55.55 % ademais de non dispor de conexión a internet, tampouco dispón 

de ordenador no seu fogar nin tampouco doutros dispositivos similares, aspecto a ter en conta en caso de 

confinamento ( similares ó derivado da situación de pandemia xerada pola Covid 19 ) ou de calquera outra 



situación de interese, pois necesitaría que se lle proporcionasen medios tecnolóxicos para poder continuar 

co proceso de ensino- aprendizaxe  Neste senso, estase a dar solución proporcionado os medios 

necesarios ao mencionado alumnado.  

Por tanto, podemos concluír que, a meirande parte do alumando dispón de conexión a internet e dispositivo 

propio ou compartido, sen embargo, existe unha porcentaxe de alumnado no que a brecha dixital todavía 

fai mella.  

Por último, en relación coa inmersión, fomento e  participación do alumnado no uso e manexo das TICs, 

está en marcha unha guía básica de manexo da Aula virtual para o alumnado, co obxectivo de facilitarlle o 

traballo con esta ferramenta nos casos nos que non dispón da posibilidade de preguntar dúbidas ó 

profesorado. Ademais, se as circunstancias e os tempos o permiten, poderíase impartir unha pequena 

formación o alumnado neste senso.   

• Profesorado 

No que respecta ao profesorado, tendo en conta a realizada a finais do pasado curso escolar, destacar 

que, en xeral, a predisposición para a integrar as TIC na práctica diaria e para realizar actividades de 

formación é moi favorable , aínda que hai un factor que inflúe para organizar ditas actividades é a 

dispoñibilidade horaria.  

En resumo, os resultados máis reseñables foron os seguintes:  

• O 51% do profesorado considera que os recursos TIC do centro son suficientes e que o seu 

mantemento é o correcto. Sen embargo é necesario matizar que existen suxerencias por parte do 

profesorado en canto a ferramentas non dispoñibles na actualidade e que consideran necesarias para 

a súa docencia ou para a xestión do centro, como aumentar o número de ordenadores e de pizarras 

dixitais nas aulas, altavoces e punteiros láser, micros, tablets ou IPADs. 

• No que respecta o uso das TIC na docencia, o 80 % dos enquisados incrementaron o seu uso entre 

bastante e moito, mentres que son un 4% non incrementou o seu uso. Precisando máis neste aspecto, 

o 68 % do profesorado considera que as TIC melloran a calidade educativa de bastante a moito fronte 

a un 32% que non lle concede tal importancia. Este aspecto é necesario telo en conta e intentar 

involucrar a esa parte do profesorado que aínda mostra reticencia respecto do manexo e a importancia 

das TIC no ámbito educativo. 

• Soamente una pequeña % do profesorado participou en todas as actividades de formación propostas, 

pero é destacable que un 70% participou en varias delas, polo que a implicación do profesorado neste 

senso foi satisfactoria. Reseñar que, a gran maioría do profesorado que non participou nas 

mencionadas actividades, indica que o motivo principal foi a falta de tempo e/ou a incompatibilidade 

horaria, non por falta de interese.  



• De cara ao presente curso, existe un consenso xeralizado por parte do profesorado en continuar a 

formación TIC, concretamente en realizar cursos iniciais e de afianzamento dos contidos adoptados 

no presente curso. Tamén existe interese pola aprendizaxe de programas específicos e ferramentas 

educativas na aula. 

• No que respecta ó alumnado, o 80% do profesorado considera que se lle facilitou ó alumnado por 

parte do equipo docente toda a información relacionada necesaria, e destacan que o alumnado 

encontrase nun nivel intermedio de participación activa no emprego das TIC na aula. A sensación que 

mostra o profesorado neste senso concorda na maior parte dos enquisados na falta de interese por 

parte do alumnado e na dificultade que poden atopar. Neste senso, todo o profesorado considera 

necesario dar unas nocións iniciais no manexo deste tipo de ferramentas en xeral, e na aula virtual en 

particular.  

• Tentouse obter a opinión do profesorado respecto a páxina web do centro. Tan só o 12% do 

profesorado fai uso da mesma a diario, e un 38% fainos en determinadas ocasións, polo que, a metado 

do profesorado enquisado non mostra demasiado interese pola páxina web do centro. Sen embargo, 

é importante destacar que case a outra metade, concretamente o 48% do mesmo, faino con 

regularidade. 

• A totalidade do profesorado considera que a web actualizase periodicamente, pero que ten moitos 

aspectos que poderíanse mellorar, entre os que destacan principalmente a súa modernización 

(obxectivo pretendido polo equipo TIC e no que se continuará traballando o presente curso, así como 

na actualización do software de Drupal) e a inclusión de actividades diarias realizadas polos diferentes 

departamentos para dar maior visibilidade as actividades realizadas por estes. 

Finalmente, destacar que, a inicio de curso, para paliar as primeiras dificultades cas que se podería atopar 

o profesorado, realizáronse unha serie de accións dirixidas a falicitarlles determinadas tareas. Estas accións 

foron: 

1. Realización dunha sesión de formación básica a través da plataforma Webex na primeira semana 

de curso para recordar conceptos básicos de manexo da Aula Virtual e indicacións xerais de cara 

ao inicio de curso coa mesma.  

2. Envío a todo o profesorado, un Manual Básico de Manexo da Aula Virtual,   posto tamén á 

disposición do mesmo na Aula Virtual do centro no apartado creado a tal efecto, e deste xeito 

tentar axudarlles a solventar calquera dúbida que lle poida surxir en relación con ela.  

3. Envío dun Manual de Abalar e explicación na formación inicial en relación coa súa funcionalidade 

de cara a incrementar o seu uso.  

4. Envío dunha guía de usuario da plataforma Webex para axudar ao profesorado a traballar con 

esta ferramenta.  



Ademais destas accións mencionadas, teñen á súa disposición o coordinador T.I.C e o profesorado de 

apoio para consultar calquera aspecto que sexa necesario, persoalmente ou a través dun correo creado a 

tal efecto.  

 

5. ESPAZOS, EQUIPAMENTO E RECURSOS 

Durante estes últimos años se fixo un gran esforzo de actualización do sistema ás necesidades do centro 

tanto no que respecta á adquisición de novo material coma na adecuación das instalacións.  

Existen un total de 21 aulas no centro. Todas as aulas contan con ordenador na mesa do profesor e vídeo 

proxector. Algunhas delas, contan con novos equipamentos que se foron incorporando nestes últimos anos, 

como o encerado dixital ou o router wifi. 

No edificio principal, na planta baixa atópanse: secretaría, conserxería, sala de visitas, salón de actos, 

despacho de dirección e Vicedirección, aula demostrativa e aula 101, e a nova Aula de Emprendemento  

Na primeira planta atópanse a sala de profesores, xefatura de estudos e aulas teóricas. Na planta superior 

atópanse os diferentes departamentos didácticos do centro.  

No segundo edificio, atopamos, por una banda, a aula-taller de Cafetería, o comedor de Carta, o comedor 

de Menú, os talleres/obradoiros dos Ciclos medios e superiores de Cociña e de Industrias Alimentarias, 

dous office e o economato, e por outra banda a aula de cata, una aula de estudo para o alumnado da 

residencia e na pranta baixa, as aulas teóricas destinadas ó alumnado do Ciclo Superior de Xestión de 

Aloxamentos Turísticos.  Neste mesmo edificio atopase a residencia de estudantes.  

Por último, na parte posterior do edificio principal, preto dos invernadoiros, atopase a aula-taller do Ciclo 

Superior de Xardinaría e floraría.   

Centrarémonos nas aulas ligadas directamente o ensino mediante medios relacionados cas T.I.C.  

Aula de informática  

Fai poucos anos, a aula de informática era a única que contaba cun número suficiente de equipos para 

poder traballar todo o alumnado dun grupo dun xeito simultáneo cos ordenadores.  

Na actualidade, esta, é unha aula independente, tras a instalación dunha biblioteca de nova creación no 

edificio da residencia. A aula de informática é de uso común para todo o profesorado e os diferentes grupos, 

polo que para poder utilizala, debese reservar previamente a través dun libro de reservas, que se encontra 

a disposición do profesorado na secretaría do centro. Dado o crecente incremento dos equipos instalados 

e a fin de facilitar a detección de problemas e o mantemento dos mesmos existe un libro de rexistro de 

incidencias, para anotar todas aquelas incidencias que se produzan nos equipos tecnolóxicos do centro. 

Éste libro atópase na secretaría do centro, e será o profesorado que empregue estes recursos o que deberá 



encargarse do rexistro das incidencias que se produzan para posteriormente poñelo en coñecemento da 

empresa de mantemento contratada a tal efecto e solventar a mesma no menor tempo posible. Esta 

empresa tamén realiza o mantemento periódico dos equipos informáticos, asesoramento técnico e 

instalación de novos equipamentos.  

 

Aulas ordinarias  

 

Nas distintas sesións lectivas os grupos de alumnos e alumnas acoden ás aulas correspondentes en 

función do módulo que lles toca en cada sesión. Por tanto, estas aulas son de uso común para todo o 

profesorado e os diferentes grupos, de xeito que, os medios técnicos situados nestas aulas, poderán ser 

utilizados polos/as profesores/as cando impartan clases nelas. É moi importante que o profesorado vele 

polo correcto uso deste material, así como que vixíe que o alumnado o respecte e o considere como algo 

propia da súa clase.  

 

Aulas específicas: aloxamentos, demostrativa e cata  

 

Desde o curso 2018/19 o centro modificou a distribución de espazos e aulas pasando nalgúns casos a un 

sistema de aulas específicas, de xeito que os cursos teñen como referencia una única aula concreta para 

todos os módulos. Este é o caso das aulas de Aloxamentos, na pranta baixa do segundo edificio, aulas 

fixas para os grupos correspondentes o Ciclo formativo de Xestión de aloxamentos Turísticos. Deste xeito, 

os equipos informáticos e audiovisuais instalados nelas son empregados por un número máis reducido de 

docentes, de xeito que poden estar mellor configurados para as áreas concretas.  

No que se refire á aula demostrativa na actualidade, esta aula está a disposición de todo o profesorado, 

igual que ocorre nas aulas ordinarias, polo que, os medios técnicos situados nestas aulas, poderán ser 

utilizados polos/as profesores/as cando impartan clases nelas, sempre velando polo correcto uso do 

material existente nas mesmas.  

A aula de cata é un aula específica de recente creación, con instalacións e materiais específicos para os 

módulos correspondentes. Concretamente por motivos de espazo, tratase dunha aula asinada ós 2º curso 

de Ciclo Medio e Ciclo Superior de Servizos de restauración, por tanto, como ocorre cas aulas de 

aloxamentos, os equipos informáticos e audiovisuais instalados nelas, son empregados por un número máis 

reducido de docentes.  

 



Aulas - taller / Obradoiros  

As aulas-taller do segundo edificio son de uso exclusivo para os ciclos de Hostalaría y turismo e Industrias 

Alimentarias. Os 5 talleres existentes non contan con medios tecnolóxicos, simplemente o despacho/office 

atopado neste espazo, utilizado polo profesorado que imparte clase nestes ciclos. As aulas-taller utilizadas 

polo Ciclos de servizos en restauración, contan con medios tecnolóxicos, polo que polo que o profesorado 

deberá velar polo cumprimento das normas establecidas en relación cos equipos e recursos que nelas se 

encontran. Por outra banda, na parte posterior do edificio principal, preto dos invernadoiros encontrase a 

aula e o taller de agraria, de uso exclusivo para o Ciclo formativo de Xardinería e floraría, polo que os 

docentes desta familia profesional, serán os encargados de velar polo correcto uso do material existente 

nas mesmas.  

 

Biblioteca escolar  

O equipo da biblioteca escolar leva desenvolvendo varios plans de mellora desde hai varios anos, que 

deron como resultado una biblioteca de nova creación no edifico da residencia.  

A biblioteca tamén funciona como un centro de recursos multimedia, posto que, por unha banda, existe un 

curso creado na Aula virtual para o acceso de toda a comunidade educativa aos recursos dixitais que se 

vaian engandindo consecuencia da posta en práctca da liña de formación “Dinamizando Bibliotecas en FP”, 

e por outra banda, todo o material da biblioteca está rexistrado en soporte informático. Os préstamos e 

devolucións de fondos son xestionados mediante o programa Meiga.  

Por outra banda, esta dotada de 2 ordenadores de sobremesa con conexión a internet e unha pantalla con 

proxector. Neste espazo, o alumnado pode buscar calquera tipo de información, e, entre os seus fondos, 

existe material audiovisual que se incrementa ano a ano. Neste curso preténdese dixitalizar a capacidade 

lectora do alumnado a través da adquisición de tablet e e-boooks, que estarán dispoñibles a nas 

modalidades de consulta e préstamo a través da inclusión do centro no Plan B de Bibliotecas Escolares.  

 

Espazos comúns  

Estes espazos, como pode ser o salón de actos, a sala de visitas, etc… xunto cos seus recursos técnicos 

(ordenadores, videoproxectores, televisións, etc.…), estarán á disposición de toda a comunidade educativa, 

e para a súa utilización non é necesario ningún rexistro, simplemente verificar a súa dispoñibilidade polo 

que, estes espazos poderán ser utilizados polos/as profesores/as cando sexa necesario, sempre velando 

polo correcto uso do material existente nos mesmos. 

No seguinte cadro amósase unha relación dos equipamentos cos que conta o centro en relación coas T.I.C. 

nos diferentes espazos: 



Espazo Físico Equipamento 

Salón de actos 1 ordenador fixo + vídeo proxector fixo + dvd 

Dirección e Vicedirección 2 ordenadores fixos +  web cam + 18 ordenadores portátiles 

para o préstamo a alumnado con necesidades tecnolóxicas 

Xefatura de estudos 2 ordenadores fixos + web cam 

Secretaría 2 ordenadores+ 1 impresora multifunción 

Conserxería 1 impresora multifunción 

Sala de profesores 3 ordenadores fixos + 1 impresora multifunción. 

Biblioteca 3 ordenadores fixos 

Aula de informática 13 ordenadores fixos + 1 ordenador de profesor + vídeo 

proxector + encerado dixital. 

Aula de emprendemento Pendente de incorporar equipamentos 

Departamento de Orientación 1 ordenador + 1 impresora. 

Departamento de Hostalaría e  

Turismo e Industrias Alimentarias 

3 ordenadores fixos 

Departamento de FOL 3 ordenadores fixos 

Departamento de Idiomas 3 ordenadores fixos 

Coordinación FCT 2 ordenadores fixos 

Aula de estudio da Residencia 4 ordenadores fixos 

Aula de agraria 6 ordenadores fixos + 1 ordenador profesor + vídeo proxector 

fixo + pantalla  

Hall do edifico de talleres 1 impresora multifunción 

Comedor de carta 1 ordenador profesor + vídeo proxector fixo + pantalla 

Aula - Taller Menú 1 ordenador profesor + 1 vídeo proxector fixo + pantalla 

Aula-taller Cafetería 1 ordenador profesor + vídeo proxector fixo + pantalla + 

Software informático restaurante +1 PDA  

Office cociña 1 ordenador profesor fixo. 

Economato 

 

1 ordenador + 1 impresora láser. 

Aula demostrativa 1 ordenador profesor + vídeo proxector fixo + pantalla. 

Aula de cata 1 ordenador profesor + vídeo proxector fixo + pantalla dixital 

Aula 101 6 ordenadores fixos + 1 ordenador profesor + vídeo proxector 

fixo. 

Aula 201 4 ordenadores fixos + 1 ordenador profesor + vídeo proxector 

fixo + pantalla 



Aula 205 7 ordenadores fixos + 1 ordenador profesor + vídeo proxector 

fixo + pantalla 

Aula 207 3 ordenadores fixos + 1 ordenador profesor + vídeo proxector 

fixo + pantalla 

Aula 301 6 ordenadores fixos + 1 ordenador profesor + vídeo proxector 

fixo + pantalla+ programa de xestión hotelera   

Aula 302 6 ordenadores fixos + 1 ordenador profesor + vídeo proxector 

fixo + pantalla + programa de xestión hotelera   

Aula 303 5 ordenadores fixos + 1 ordenador profesor + vídeo proxector 

fixo + encerado dixital + programa de xestión hoteleira  + 

router-wifi inalámbrico 

Aulas streaming- (202-204-205-207) 1 ordenador profesor + vídeo proxector fixo + pantalla + 

cámara na parede traseira+ pequeno soporte debaixo da 

cámara para o receptor de audio+ endocer e splitter 

conectados ó ordenador+ sistema de audio: emisor, receptor, 

micrófono + 2 cables cargadores.  

Resto de aulas 1 ordenador profesor + vídeo proxector fixo + pantalla 

 

No hall do instituto está ubicado un ordenador conectado á rede e a impresora de Secretaría a disposición 

de alumnado e profesorado.  

Na Secretaría, existen a disposición do profesorado os seguintes equipamentos portátiles: 

• 3 equipos de altavoces  

• 6 web-cam 

• 1 cámara de video 

• 1 chroma 

• 1 grabadora de voz 

• 1 micro inalámbrico 

Estes equipos portátiles, gardaranse nun armario destinado para isto. Para dispoñer dos mesmos bastará 

con solicitalos previamente ao persoal de conserxería, quen anotará o número do equipo e nome do 

profesor nun documento habilitado a tal efecto. 

Por outra banda, o pasado curso, instalouse un router-wifi para as Aulas 301, 302 e 303, para que os 

alumnos que traían os seus dispositivos poidan conectarse a dita Wifi e traballar nos mesmos. Á súa vez, 

está prevista a posta a disposición do alumnado, de 4 routers máis para as aulas do edificio principal, e así 

poder traballar do mesmo xeito que nas aulas mencionadas anteriormente.  



Respecto á conectividade na rede, contamos con dúas conexións de acceso á rede, por unha banda a 

rede corporativa da Xunta e por outra unha rede privada, con conexión a Internet mediante ADSL, que se 

complementan e reforzan, e proporcionan conexión a ámbolos dous edificios. De tódolos xeitos estamos 

pendentes de finalizar a instalación de Fibra óptica, que comezou instalación a finais do pasado curso 

escolar 20/21.  

Á súa vez, tamén está prevista a posta a disposición do profesorado, de 4 routers máis para as aulas do 

edificio principal, e así o alumnado poida conectarse mediante os seus dispositivos portátiles para o traballo 

de aula.  

Por outra banda, no que respecta á conectividad telefónica,  contamos con 12 teléfonos fixos e unha línea 

de fax, establecidas a través de Extensións telefónicas incluídas dentro da Rede Corporativa da Xunta de 

Galicia.  

  

6. DESENVOLVEMENTO DO PLAN T.I.C. 

Tal e como se comentou nos obxectivos, intentarase introducir as T.I.C. en todos os procesos de xestión 

do centro para mellorar o seu funcionamento. Algún destes procesos serán: 

▪ Programa de xestión escolar XADE: Tentarase formar a todo o profesorado para que utilice 

correctamente o programa de xestión académica do alumnado (introdución e control de faltas do 

alumnado, realización de informes, introdución das notas de avaliación, consulta de expedientes, 

etc...) co cal se traballa a diario e somos conscientes de que aínda existen necesidades de 

formación relacionadas co mesmo. Dende a xefatura de Departamento de Hostalaría e turismo, 

solicitouse que o profesorado enviara información neste senso, para solicitar e programar as 

acción formativas correspondentes.  

 

▪ Aplicación Abalar: Abalar é o proxecto que substancia a estratexia para a integración plena das 

TIC na práctica educativa en Galicia, como unha das áreas prioritarias de intervención da 

Consellería. Por este motivo, no centro traballase con EduAbalar, e pretendese mellorar a utilidade 

da mesma e aumentar a formación do profesorado para que poida utilizar esta ferramenta como 

medio de comunicación co alumnado, incluíndoa nunha das liñas de formación mencionadas. De 

ahí, a sesión inicial de formación desta ferramenta para o profesorado interesado realizada ao 

inicio do presente curso.  

 

 

▪ Páxina web do centro: Na nova páxina web do centro (http://centros.edu.xunta.es/iesvilamarin) 

posta en marcha no curso 18/19, rexistrarase a máxima información posible referente ao 

funcionamento do noso centro: oferta formativa, prazos de matrícula, actividades extraescolares, 

http://centros.edu.xunta.es/iesvilamarin


etc., A súa mellora, modernización e actualización continua, considerase un dos obxectivos a 

acadar no presente curso. O equipo de dinamización T.I.C. encargase do seu mantemento, coa 

organización que ao comezo de curso se considere máis conveniente. 

 

▪ Aula Virtual do centro: Xunto coa nova páxina web do centro, púxose en marcha a Aula Virtual, 

un espazo virtual preparado para ser empregado pola comunidade educativa. A aceptación e a 

adaptación por parte do alumnado a esta nova forma de presentación de contidos ven sendo 

media-alta, segundo a experiencia do profesorado que xa está a traballar na Aula Virtual. 

Actualmente todo o alumnado e o profesorado ten conta de acceso á Aula Virtual sendo, unha 

canle do máis axeitada para potenciar o uso das T.I.C. no centro.    

 

 

▪ Novas canles informativas e comunicativas: Intentarase distribuír a información a toda a 

comunidade educativa mediante internet ou correo electrónico. Concretamente creouse una conta 

de correo electrónico, ies.vilamarintics@gmail.com para a comunicación en todo o relacionado 

cas T.I.C. Este sistema de comunicación non anula a comunicación por escrito cando sexa preciso.  

 

▪ Redes sociais do centro: mantemos dúas contas en Facebook e Instagram, unha do centro, 

xestionadas por una empresa externa. Nelas, exponse toda a información que se considera 

relevante e a cal se lle quere dar visibilidade, como presentacións de elaboracións realizadas polo 

alumnado dos diferentes ciclos formativos, as actividades complementarias realizadas no centro, 

charlas de profesionais do sector, talleres de interese, etc....  

 

7. PLAN DE FORMACIÓN DO PROFESORADO 

Ademais dos cursos nos que ten participado o profesorado a título individual relacionados coas TIC, en  

plataformas coma Fprofe, Amtega, etc.., no centro o pasado curso leváronse a cabo actividades de 

formación dentro deste campo organizadas polo CFR de Ourense, coas que se pretende continuar na 

medida do posible. Ademais, a futura implementación do Plan Dixital de centro, leva consigo a realización 

de actividades de formación para os membros da comunidade educativa, actuacións que se levarán a cabo 

en canto teñamos a información correspondente por parte da organismo competente, para trasladala á 

comunidade educativa.  

Neste senso destacar que, tentarase en todo momento estar pendentes das necesidades do profesorado 

de cara a determinar o tipo de formación específica que demanda, a fin de procurar atopar as mellores vías 

para proporcionarlla. 

Procuraranse tamén, continuar con outras vías de formación, como a realización de xornadas de introdución 

ao uso das T.I.C. para poder atender á demanda formativa de un maior número de profesores ou a creación 

mailto:ies.vilamarintics@gmail.com


de grupos de traballo en colaboración coa rede T.I.C. para procurar unha formación específica en canto a 

metodoloxías didácticas no uso das novas tecnoloxías.  

Neste senso, este curso 22/23,  no Plan de formación permanente do profesorado, están en curso 4 

liñas de formación, das cales, 3 delas, están relacionadas cas T.I.C. Por una banda, unha liña de formación 

baseada na continuación da edición e publicación do xornal dixital escolar “Vilamarin XSperta” co 

obxectivo de trasladar o que ocorre nas aulas a nivel informático e dixital a toda a comunidade educativa e 

a sociedade en xeral a través da súa comunicación nos medios de comunicación dos que dispón o centro; 

por outra banda, a liña de formación  “Plan dixital”, liña prioritaria de actuación da Consellería de cara á 

implementación do mesmo no próximo curso escolar, tal como se explicou anteriormente, e por último, a 

liña “Dinamizando as bibliotecas escolares na FP” co obxectivo de elaborar material didáctico interactivo 

para a docencia e crear  un banco de recursos interactivos de aprendizaxe e reforzo para a biblioteca 

escolar.  

 

8. TRATAMENTO DA DIVERSIDADE E ATENCIÓN AO ALUMNADO NEE 

O profesorado incluirá estes medios como recurso capaz de adaptarse a un amplo abano de necesidades 

educativas do alumnado con dificultades específicas, co obxectivo de favorecer a integración curricular das 

novas tecnoloxías e a tecnoloxía de axuda, mellorar a calidade da resposta educativa á diversidade e 

aumentar a calidade de vida do alumnado con necesidades educativas especiais. 

Procurarase deseñar e producir medios específicos que poidan ser de axuda e beneficio para o alumnado, 

así coma facilitar todo tipo de comunicación sen barreiras espazo-temporais, contando coa Aula Virtual do 

Centro.  

 

9. PLAN DE AVALIACIÓN  

O obxectivo da avaliación do plan é coñecer a eficacia, o grao de aplicación, a participación da comunidade 

educativa, as expectativas innovadoras xeradas, os resultados reais dos logros conseguidos e as 

dificultades detectadas ou superadas co desenvolvemento do plan T.I.C. Para isto, establécense unha serie 

de indicadores para a avaliación do mesmo que se amosan no Plan de integración das T.I.C que se anexa 

a este documento. 

Ademais disto, a persoa responsable da dinamización das T.I.C. elaborará unha memoria final ao remate 

de cada curso escolar onde se recollan todos os indicadores anteriores, e poderá engadir outros se o 

considera necesario. Esta memoria debe servir para introducir as melloras necesarias e eliminar os erros 

cometidos. 



 

10. DIFUSIÓN DO PRESENTE PLAN  

Este plan forma parte do Programación Xeral Anual do centro, que se aproba por claustro de profesores e 

Consello Escolar. Será enviado unha copia por correo electrónico a todo o profesorado e posto a disposición 

de toda a comunidade educativa na nosa páxina web:  http://centros.edu.xunta.es/iesvilamarin 

Informaremos a toda a comunidade educativa, (familias, alumnado, profesorado) de todo o que se está 

realizando, invitándoos á participación nas actividades que lles interesen, a través de notas informativas, 

carteis, presentacións, vídeos, etc. 

 

http://centros.edu.xunta.es/ies

